
O‘ZBEKISTONNING YANGI TARAQQIYOT DAVRIDA 

TA’LIM-TARBIYA VA ILM-FAN SOHALARINI RIVOJLANTIRISH 

CHORA-TADBIRLARI TO‘G‘RISIDA 

 

Axmadjovova Shoxsanam Sayyodjon Qizi 

Farg’ona Viloyati Yuridik  2- bosqich talabasi. Rishton tumani 

FXDY bo’limi amaliyotchisi 

 

Annotatsiya:  ushbu maqolada So‘nggi yillarda mamlakatda ta’lim-tarbiya tizimining 

sifati va samaradorligini oshirish, bog‘cha tarbiyalanuvchilari, o‘quvchi va talaba yoshlarda 

zamonaviy bilim va ko‘nikmalarni shakllantirish, ta’lim tizimlari hamda ilm-fan sohasi 

o‘rtasida yaqin hamkorlik va integratsiyani, ta’limning uzviyligi va uzluksizligini 

ta’minlash borasida tizimli ishlar amalga oshirilmoqda shular haqida yoritib bergan. 

Kalit so’zlar:  ta’lim. Integratsiya, ilm-fan 

 

Mamlakatimiz ta‟lim-tarbiya va ilm-fan sohalarini takomillashtirish, 

jamiyatimizda o„qituvchi va pedagog xodimlar, ilmiy va ijodkor ziyolilarga bo„lgan 

hurmat-e‟tiborni yanada oshirish, o„quvchilarning kasbiy mahoratini rivojlantirish, 

tizimda xususiy sektor ishtirokini kengaytirish maqsadida: 

1. O„zbekistonning yangi taraqqiyot davrida ta‟lim-tarbiya va ilm-fan sohalarini 

yanada rivojlantirishning asosiy yo„nalishlari etib quyidagilar belgilansin: 

mamlakat taraqqiyoti uchun yangi tashabbus va g„oyalar bilan maydonga chiqib, 

ularni amalga oshirishga qodir bo„lgan, intellektual va ma‟naviy salohiyati yuksak yangi 

avlod kadrlarini tayyorlash, ta‟lim tashkilotlari bitiruvchilari zamonaviy kasb egalari 

bo„lishlari uchun ularda zarur ko„nikma va bilimlarni shakllantirish; 

dunyo miqyosidagi bugungi keskin raqobatga bardosh bera oladigan milliy ta‟lim 

tizimini yo„lga qo„yish, darslik va o„quv qo„llanmalarini zamon talablari asosida 

takomillashtirish, ularning yangi avlodini yaratish, o„quv dasturlari va standartlarini 

optimallashtirish; 

ta‟lim-tarbiya muassasalarining rahbar xodimlari, pedagog va murabbiylari, 

professor-o„qituvchilari va ilm-fan sohalari vakillarining jamiyatimizdagi o„rni va 

maqomini oshirish, ularning mashaqqatli mehnatini munosib qadrlash va faoliyat 

samaradorligiga qarab moddiy rag„batlantirish; 

pedagog xodimlarning kasbiy mahorati va faoliyat samaradorligini muntazam 

oshirib borish uchun zarur shart-sharoitlarni yaratish, malaka oshirish tizimini “hayot 

davomida o„qish” tamoyili asosida takomillashtirib borish; 

ilmiy-tadqiqot va ta‟lim xizmatlarini ko„rsatish bo„yicha xususiy sektorning 

salmog„ini kengaytirish, hududlarda nodavlat ta‟lim tashkilotlarini tashkil etish orqali 

raqobat muhitini shakllantirish, ta‟lim sohasida davlat-xususiy sheriklikni 

rivojlantirish; 

zamonaviy axborot-kommunikatsiya texnologiyalarini qo„llagan xolda ta‟limni 

boshqarishni avtomatlashtirish va har tomonlama tahlil qilib borish tizimini yaratish, 

elektron resurslar va masofaviy ta‟limni yanada rivojlantirish, ta‟lim oluvchilar 

o„rtasida IT-sohasidagi kasblarni ommalashtirish; 

ilm-fanni iqtisodiyotning asosiy harakatlantiruvchi kuchiga aylantirish, ilmiy 

tadqiqotlar ko„lamini kengaytirish, iqtidorli yosh olimlarning innovatsion faoliyatini 

rag„batlantirish, mavjud ilmiy tashkilotlar salohiyatini yanada mustahkamlash va 

rivojlantirish; 

ta‟lim tizimiga yuqori samarali xalqaro amaliyotni joriy etish, respublika ta‟lim 

tashkilotlarini nufuzli xalqaro reytinglarga kiritish bo„yicha tizimli ishlarni amalga 

oshirish. 

Bunda: 

ishonchli boshqaruvchi umumta‟lim muassasasida ta‟lim olayotgan hamda unga 

biriktirilgan mikrohudud o„quvchilarini bepul o„qitish, ularning raqobatbardoshligini 

ta‟minlash, ta‟lim sifatini oshirish, umumta‟lim muassasasining ko„rsatkichlarini yuqori 

darajaga olib chiqish, binolarini ta‟mirlash, moddiy-texnika bazasini mustahkamlash, 

uni zamonaviy o„quv jihozlari va laboratoriya uskunalari bilan ta‟minlash bo„yicha 

investitsiya majburiyatlarini oladi; 

ishonchli boshqaruvchiga umumta‟lim muassasasining bo„sh turgan binolari va yer 

maydonlari nodavlat ta‟lim, sport va madaniyat tashkilotlari (shu jumladan, 

to„garaklar, seksiyalar, kurslar, markazlar) faoliyatini tashkil etish uchun ajratiladi; 

umumta‟lim muassasasining bo„sh turgan binolari va yer maydonlarini ishonchli 

boshqaruvchiga ajratish qonun hujjatlarida belgilangan tartibda xalq ta‟limi vazirining 

qabul qilgan qaroriga asosan amalga oshiriladi. 

